
Éist leis na comhráite. Cén cainteoir a dúirt gach abairt sa chéad cholún? Cuir tic sa bhosca ceart.

Thaitin an áit go mór liom.

	
	
	
	
	

	
Ní raibh na daoine róchairdiúil.

	
	
	
	
	

	
Bhí an t-árasán róbheag.

	
	
	
	
	

	
Chuaigh mo chara Oisín liom.

	
	
	
	
	

	
Bhí an aimsir róthe.

	
	
	
	
	

	
D’fhan muid in óstán deas.

	
	
	
	
	

	
Beidh mé ag dul go Cúba an mhí seo chugainn.

	
	
	
	
	














Cé a dúirt é?
Léigh amach é! (A)

1. Léigh amach an sliocht seo a leanas. Beidh ar do pháirtnéir na bearnaí a líonadh ar a bhileog. 
 
Bhí mé san Iodáil le m’fhear céile. Thaitin an áit liom – bhí muid ag fanacht i mbaile beag faoin tuath. Tá an tír go hálainn agus bhí na hIodálaigh an-chairdiúil. Ar an drochuair, ní raibh an aimsir go maith - bhí sé fuar agus gaofar agus fliuch fiú. Bhí mé sásta leis an lóistín – d’fhan muid in óstán deas, compordach agus bhí dinnéar deas againn gach oíche.
2. Anois, éist le do pháirtnéir agus líon na bearnaí seo a leanas. 
Bhí mé ____ ____________ cúpla mí ó shin. Chuaigh mo chara Oisín liom. _______ muid i mbrú i sráidbhaile beag ___ ______ ___ Bordeaux. Thaitin an bia go mór liom agus bhí na Francaigh _______________. Bhí an ___________ go hálainn freisin – te agus _______________. Chaith muid na laethanta cois farraige ___ _________, ag léamh agus ag dul go dtí na tithe tábhairne san ____________.
3. Tá an dá abairt seo sna sleachta thuas:
Bhí na hIodálaigh an-chairdiúil.		
Bhí na Francaigh an-chairdiúil.

Críochnaigh na habairtí seo a leanas.
a. Bhí mé sa Spáinn. Bhí _________________________ an-chairdiúil.
b. Bhí mé i Meiriceá. Bhí _________________________ an-chairdiúil.
c. Bhí mé in Éirinn. Bhí _________________________ an-chairdiúil.

4. Cad is brí leis an abairt: Bhí mé sásta leis an lóistín? Déan plé ar an abairt le do pháirtnéir agus ansin cum trí abairt eile cosúil leis, mar shampla: Bhí mé sásta leis an áit.  Ná dearmad: leis + an = urú.  



Cé a dúirt é?
Léigh amach é! (B)

1. Éist le do pháirtnéir agus líon na bearnaí seo a leanas. 
Bhí mé _____ ____________ le m’fhear céile. Thaitin an áit liom – bhí muid ag fanacht i __________ ___________ faoin tuath. Tá an tír go hálainn agus bhí na hIodálaigh an-chairdiúil. Ar an drochuair, ____ ____________ an aimsir go maith - bhí sé ______ agus gaofar agus _____________ fiú. Bhí mé sásta leis an lóistín – d’fhan muid _____ ____________ deas, compordach agus bhí dinnéar _________ againn gach oíche.
2. Anois, léigh amach an sliocht seo a leanas. Beidh ar do pháirtnéir na bearnaí a líonadh ar a bhileog. 

Bhí mé sa Fhrainc cúpla mí ó shin. Chuaigh mo chara Oisín liom. D’fhan muid i mbrú i sráidbhaile beag in aice le Bordeaux. Thaitin an bia go mór liom agus bhí na Francaigh an-chairdiúil. Bhí an aimsir go hálainn freisin– te agus grianmhar. Chaith muid na laethanta cois farraige ag snámh, ag léamh agus ag dul go dtí na tithe tábhairne san oíche.
3. Tá an dá abairt seo sna sleachta thuas:
Bhí na hIodálaigh an-chairdiúil.		
Bhí na Francaigh an-chairdiúil.

Críochnaigh na habairtí seo a leanas.
a. Bhí mé sa Spáinn. Bhí _________________________ an-chairdiúil.
b. Bhí mé i Meiriceá. Bhí _________________________ an-chairdiúil.
c. Bhí mé in Éirinn. Bhí _________________________ an-chairdiúil.

4. Cad is brí leis an abairt: Bhí mé sásta leis an lóistín? Déan plé ar an abairt le do pháirtnéir agus ansin cum trí abairt eile cosúil leis, mar shampla: Bhí mé sásta leis an áit.  Ná dearmad: leis + an = urú.



  
Treoracha don mhúinteoir

Cé a dúirt é?			 				       Éisteacht 


Le múineadh

Tuairimí a lorg agus a thabhairt faoin áit.


Moltaí

1. Tabhair cóip de bhileog Cé a dúirt é? do gach foghlaimeoir. 

· Léigh na treoracha atá ag barr na bileoige leo agus na habairtí atá sa ghreille. Cloisfidh na foghlaimeoirí cúigear ag caint faoi laethanta saoire agus beidh orthu tic a chur leis an duine a dúirt gach abairt. 

· Seinn an mhír cúpla uair. 

· Ceartaigh an ghníomhaíocht ansin trí iarraidh ar na foghlaimeoirí na freagraí a thabhairt duit. 

· Roinn an rang i mbeirteanna. Tabhair cóip den bhileog Cé a dúirt é? - Léigh amach é! (A) d’fhoghlaimeoir amháin (Duine A) agus tabhair cóip den bhileog Cé a dúirt é? Léigh amach é! (B) don fhoghlaimeoir eile (Duine B) i ngach grúpa. 

· Mínigh na treoracha atá ag barr na bileoige dóibh. Ar dtús, léifidh Duine A a shliocht amach agus beidh ar Dhuine B na bearnaí a líonadh ar a bhileog. Léifidh Duine A a shliocht níos mó ná uair amháin. Ansin, léifidh Duine B sliocht amach agus beidh ar Dhuine A na bearnaí a líonadh ar a bhileog. Léifidh Duine B a shliocht níos mó ná uair amháin. 

· Téigh timpeall an ranga ag éisteacht leis na foghlaimeoirí, agus ceartaigh aon bhotúin a thugann tú faoi deara, go háirithe ó thaobh na foghraíochta de. 

· Ceartaigh an ghníomhaíocht trí iarraidh ar fhoghlaimeoirí a ghlac ról Duine A a sliocht leis na bearnaí líonta a léamh amach i gceart, líne ar líne, agus trí iarraidh ar fhoghlaimeoirí a ghlac ról Duine B a sliocht leis na bearnaí líonta a léamh amach i gceart, líne ar líne. 

· Mínigh na treoracha a bhaineann le ceist 3 do na foghlaimeoirí. Bhí an dá abairt: Bhí na hIodálaigh an-chairdiúil agus, Bhí na Francaigh an-chairdiúil sa dá shliocht. 

· Cuir ceist ar na foghlaimeoirí cad í an difríocht idir an Francach agus na Francaigh? 

· Scríobh sampla nó dhó eile ar an gclár, mar shampla: an Gearmánach, na Gearmánaigh. 

· Iarr orthu na bearnaí a líonadh sna habairtí a-c. 

· Ceartaigh na habairtí trí iarraidh ar fhoghlaimeoirí éagsúla na habairtí a léamh amach gan bhearnaí. 

· Mínigh na treoracha a bhaineann le ceist 4. Iarr ar na foghlaimeoirí brí na habairte: Bhí mé sásta leis an lóistín a phlé. Lig dóibh plé a dhéanamh i mbeirteanna ar feadh nóiméid agus ansin éist lena dtuairimí. 

· Nuair atá tú cinnte go dtuigeann siad brí na habairte, iarr ar na foghlaimeoirí trí abairt cosúil leis an abairt sin a chumadh. Cuir i gcuimhne do na foghlaimeoirí go leanann urú an réamhfhocal agus an t-alt le chéile. Scríobh sampla nó dhó ar an gclár, mar shampla: leis an mbia agus leis an gcarbhán. 

· Téigh timpeall an ranga fad is atá na foghlaimeoirí i mbun na gníomhaíochta. Ceartaigh aon bhotúin a thugann tú faoi deara. 

· Ceartaigh an ghníomhaíocht trí iarraidh ar ghrúpaí éagsúla a abairtí a léamh amach. Cuir ceist ar gach foghlaimeoir: An raibh tú sásta leis an aimsir/óstán/teach saoire/mbrú srl? Beidh orthu: Bhí nó Ní raibh a rá. Iarr ar fhoghlaimeoirí éagsúla ceist a chur ortsa ansin. 

Moltar na gníomhaíochtaí seo a nascadh leis an mbileog Saoire san Iodáil (Léitheoireacht). 

Script
Cainteoir 1: Bhí mé sa Spáinn ar saoire i mbliana. Bhí mé ansin le mo chlann - réitigh muid go maith le chéile. D’fhan mé in árasán – bhí sé deas agus glan ach bhí sé róbheag do ghrúpa mór. Bhí an aimsir róthe – bhí teocht 34° céim ann gach lá.
Cainteoir 2: Chaith mé coicís i Meiriceá anuraidh. D’fhan mé féin agus mo chara in óstán. Níor thaitin an áit liom – bhí sé rómhór agus ní raibh na daoine róchairdiúil. Ach bhí an aimsir go maith – bhí sé te agus grianmhar an chuid is mó den am.
Cainteoir 3: Bhí mé sa Fhrainc cúpla mí ó shin. Chuaigh mo chara Oisín liom. D’fhan muid i mbrú i sráidbhaile beag in aice le Bordeaux. Thaitin an bia go mór liom agus bhí na Francaigh an-chairdiúil. Bhí an aimsir go hálainn freisin– te agus grianmhar. Chaith muid na laethanta cois farraige ag snámh, ag léamh agus ag dul go dtí na tithe tábhairne san oíche.
Cainteoir 4: Chaith mé seachtain sa Ghréig i mbliana. Thaitin an áit go mór liom féin agus le mo dheirfiúr a bhí liom. D’fhan muid i dteach lóistín. Bhí an seomra go deas agus glan ach níor thaitin an bia liom. Is fearr liom bia na hIodáile. Beidh mé ag dul go Cúba an mhí seo chugainn.
Cainteoir 5: Bhí mé san Iodáil le m’fhear céile. Thaitin an áit liom – bhí muid ag fanacht i mbaile beag faoin tuath. Tá an tír go hálainn agus bhí na hIodálaigh an-chairdiúil. Ar an drochuair, ní raibh an aimsir go maith - bhí sé fuar agus gaofar agus fliuch fiú. Bhí mé sásta leis an lóistín – d’fhan muid in óstán deas, compordach agus bhí dinnéar deas againn gach oíche.

